
[bookmark: _Toc487638506]მუხლი 1. შესავალი
„ინფორმაციული უსაფრთხოების შესახებ“ საქართველოს კანონის (№6391-Iს) მე-11 მუხლის პირველი პუნქტის, „კრიტიკული ინფორმაციული სისტემის სუბიექტების ნუსხის“ დამტკიცების შესახებ საქართველოს პრეზიდენტის 2013 წლის 11 მარტის №157-ე ბრძანებულების მე-16 პუნქტის და „ინფორმაციული უსაფრთხოების მინიმალური მოთხოვნების დამტკიცების შესახებ“ მონაცემთა გაცვლის სააგენტოს თავმჯდომარის 2013 წლის 4 თებერვლის №2 ბრძანების მე-5 მუხლის თანახმად საჯარო სამართლის იურიდიული პირი სოციალური მომსახურების სააგენტო (შემდგომში სააგენტო) ვალდებულია განსაზღვროს და დოკუმენტურად წარმოადგინოს ინფორმაციული უსაფრთხოების გავრცელების სფერო.
[bookmark: _Toc487638507]მუხლი 2. ტერმინთა განმარტებები
1. ამ ბრძანებაში გამოყენებული ტერმინები და განმარტებები არ უნდა განიმარტოს საქართველოს კანონმდებლობით დადგენილი ანალოგიური ტერმინებისგან განსხვავებულად, არამედ უნდა იქნას გამოყენებული როგორც კანონით დადგენილი ტერმინების დამაზუსტებელი განმარტებები.
2. ბრძანებაში გამოყენებულ ტერმინებს ამ ბრძანების მიზნებისათვის აქვს შემდეგი განმარტებები:
ა) 	ელექტრონული მონაცემთა ბაზა - ელექტრონული ფორმით მწყობრად შენახული ნებისმი სახის ინფორმაციის ერთობლიობა. 
ბ)	ინფორმაციული აქტივი (შემდგომში - „აქტივი“) - ყველა ინფორმაცია და ცოდნა (კერძოდ, ინფორმაციის შენახვის, დამუშავებისა და გადაცემის ტექნოლოგიური საშუალებები, თანამშრომლები და მათი ცოდნა ინფორმაციის დამუშავების შესახებ), რომლებიც ღირებულია სააგენტოსათვის.
გ)	ინფორმაციული უსაფრთხოების მართვის სისტემა - იუმს - მართვის სისტემის ნაწილი, რომელიც დაფუძნებულია ბიზნესის რისკებისადმი მიდგომაზე, რათა შესაძლებელი გახდეს ინფორმაციული უსაფრთხოების დანერგვა, ფუნქციონირება, მონიტორინგი, განხილვა, მხარდაჭერა და გაუმჯობესება.
[bookmark: _GoBack]დ)	იუმს-ის გავრცელების სფერო - სსიპ სოციალური მომსახურების სააგენტოს საქმიანობის მიმართულებები, სტრუქტურული და ტერიტორიული ერთეულები, მათი ადგილმდებარეობა, ასევე, სააგენტოს აქტივები, ტექნოლოგიები, რომელზეც უშუალოდ ვრცელდება სააგენტოს იუმს-ის პოლიტიკით განსაზღვრული უსაფრთხოების ზომები.
ე)	მაკორექტირებელი ქმედება - ქმედება, რომელიც მიმართულია სააგენტოს იუმს-ში არსებული ხარვეზებისა და ნაკლოვანებების გამოსასწორებლად.
ვ)	მართვის სისტემა - ორგანიზაციაში დამკვიდრებული სტანდარტებისა და სამუშაოს შესრულების წესთა სისტემა, რომლის მიზანია ორგანიზაციაზე დაკისრებული ვალდებულებების ხარისხიად შესრულების უზრუნველყოფა.
ზ)	სააგენტო - საქართველოს შრომის, ჯანმრთელობის და სოციალური დაცვის სამინისტროს სახელმწიფო კონტროლს დაქვემდებარებული საჯარო სამართლის იურიდიული პირი სოციალური მომსახურბეის სააგენტო.
ი) 	სტრუქტურული ერთეული - სააგენტოს სტრუქტურულ ერთეულს წარმოადგენს დეპარტამენტი.
კ) 	ტერიტორიული ერთეული - სოციალური მომსახურების სააგენტოს სოციალური მომსახურების სამხარეო ცენტრი ან აჭარის ავტონომიური რესპუბლიკის ფილიალი ან სოციალური მომსახურების ცენტრი ან რაიონული (საქალაქო) განყოფილება, რომელიც კონკრეტულ სამოქმედო ტერიტორიაზე ახორციელებს მოქმედი კანონმდებლობით სააგენტოზე დაკისრებულ უფლებამოსილებებს.
[bookmark: _Toc487638508]მუხლი 3. მიზანი
დოკუმენტის მიზანია სააგენტოში ინფორმაციული უსაფრთხოების მართვის სისტემის მკაფიო საზღვრების დადგენა.
[bookmark: _Toc487638509]მუხლი 4. ინფორმაციული უსაფრთხოების მართვის სისტემის გავრცელების სფერო
სააგენტო ადგენს ინფორმაციული უსაფრთხოების მართვის სისტემის საზღვრებს იმისათვის, რომ განისაზღვროს თუ რა ინფორმაციულ აქტივებს ესაჭიროება დაცვა. ინფორმაციული აქტივი უნდა იყოს დაცული იმ შემთხვევაშიც თუ იგი ინახება ან მუშავდება იუმს-ის გავრცელების სფეროს მიღმა, გაედინება ან შემოედინება იუმს-ის გავრცელების სფეროში. თუ ინფორმაცია ხელმისაწვდომია გავრცელების სფეროს მიღმა ეს არ ნიშნავს, რომ უსაფრთხოების ზომები მასზე არ ვრცელდება. ამ შემთხვევაში უსაფრთხოების ზომების დაცვის ვალდებულება დაეკისრება იმ სუბიექტს რომელიც განკარგავს, ან რომელსაც ხელი მიუწვდება ინფორმაციულ აქტივზე.
სააგენტოს საქმიანობის განმსაზღვრელი საკანონმდებლო, ნორმატიული, მარეგულირებელი და სახელშეკრულებო მოთხოვნების შესაბამისად იუმს-ის გავრცელების სფერო განისაზღვრება მე-5, მე-6, მე-7, მე-8 და მე-9 მუხლებით.
[bookmark: _Toc487638510]მუხლი 5. სააგენტოს საქმიანობა, რომელზეც ვრცელდება ინფორმაციული უსაფრთხოების მართვის სისტემა
ინფორმაციული უსაფრთხოების მართვის სისტემა ვრცელდება სააგენტოს მოქმედი დებულებით განსაზღვრულ შემდეგ საქმიანობაზე:
ა)	სოციალური დახმარების მიზნობრივი პროგრამების განხორციელებაზე ან განხორციელების ხელშეწყობაზე,
ბ)	სოციალურად დაუცველი ოჯახების მონაცემთა ერთიანი ბაზის შექმასა და მის პერიოდულ სრულყოფაზე, 
გ)	კომპეტენციის ფარგლებში, სოციალური დახმარების მიმღებთა გამოვლენაზე, დადგენაზე, აღრიცხვაზე, დახმარების დანიშვნასა და გაცემის ორგანიზებაზე,
დ)	„სახელმწიფო პენსიის შესახებ" და „სახელმწიფო კომპენსაციისა და სახელმწიფო აკადემიური სტიპენდიის შესახებ" საქართველოს კანონებით ადმინისტრირების კომპეტენტური ორგანოსათვის განსაზღვრული უფლებამოვალეობების განხორციელებაზე,
ე)	ობოლ და მშობელთა მზრუნველობას მოკლებულ ბავშვთა შვილად აყვანის, შვილობილად აყვანის, მეურვეობისა და მზრუნველობის პროცესის წარმართვასა და კოორდინაციაზე,
ვ)	გასაშვილებელ ბავშვთა და შვილად აყვანის მსურველთა ცენტრალური საინფორმაციო ბანკის წარმოებაზე,
ზ)	საქართველოს ტერიტორიაზე კანონმდებლობით გათვალისწინებული ცენტრალური და ადგილობრივი მეურვეობისა და მზრუნველობის ორგანოს ფუნქციების უზრუნველყოფაზე,
თ)	სხვა სახელმწიფოში გაშვილების მიზნებისათვის ცენტრალური მეურვეობისა და მზრუნველობის ორგანოს ფუნქციის უზრუნველოფაზე,
ი)	სოციალური რეაბილიტაციისა და ბავშვზე ზრუნვის სახელმწიფო პროგრამის განხირციელებაზე,
კ)	სამუშაოს მაძიებელთა და თავისუფალი (ვაკანტური) სამუშაო ადგილების რეგისტრაცია-აღრიცხვის ელექტრონული სისტემებისა და შესაბამის მონაცემთა ბაზების შექმნასა და განვითარებაზე,
ლ)	საქართველოს შრომის ბაზარზე საშუამავლო მომსახურების გაწევის ეფექტურად უზრუნველსაყოფად ცალკეულ დამსაქმებლებთან, დამსაქმებელთა გაერთიანებებთან და დასაქმების კერძო სააგენტოებთან თანამშრომლობის განვითარებაზე,
მ)	საქართველოს შრომის ბაზარზე მოთხოვნა-მიწოდების მიმდინარე და პერსპექტიული ტენდენციების გამოვლენის მიზნით კვლევითი საქმიანობის ხელშეწყობასა და განხორციელებაზე,
ნ)	სამუშაოს მაძიებლებისათვის საინფორმაციო და საკონსულტაციო მომსახურებების გაწევაზე,
ო)	სამუშაოს მაძიებელთა პროფესიული მომზადება-გადამზადების ღონისძიებათა ორგანიზებაზე, განხორციელებაზე ან/და განხორციელებაში მონაწილეობაზე,
პ)	დასაქმების ხელშეწყობის სახელმწიფო პროგრამების განხორციელებაზე,
ჟ)	დასაქმების ფორუმების ორგანიზებასა ან/და ორგანიზებაში მონაწილეობაზე,
რ)	საყოველთაო ჯანმრთელობის დაცვის სახელმწიფო პროგრამის ადმინისტრირებაზე, მის მართვასა და მონიტორინგზე, 
ს)	ჯანმრთელობის დაცვის სახელმწიფო პროგრამების ადმინისტრირებასა და მართვაზე.
[bookmark: _Toc487638511]მუხლი 6. სააგენტოს სტრუქტურული და ტერიტორიული ერთეულები, რომლებზეც ვრცელდება ინფორმაციული უსაფრთხოების მართვის სისტემა
1. ინფორმაციული უსაფრთხოების მართვის სისტემა ვრცელდება სააგენტოს შემდეგ სტრუქტურულ ერთეულებზე:
ა)	სოციალური დახმარებების ადმინისტრირების დეპარტამენტზე, რომელიც მონაწილეობს მე-5 მუხლის ა), ბ) და გ) ქვეპუნქტებით განსაზღვრული საქმიანობების განხორციელებაში,
ბ)	სახელმწიფო გასაცემლების დეპარტამენტზე, რომელიც მონაწილეობს მე-5 მუხლის დ) ქვეპუნქტით განსაზღვრული საქმიანობის განხოლციელებაში,
გ)	მეურვეობა-მზრუნველობისა და სოციალური პროგრამების დეპარტამენტზე, რომელიც მონაწილეობს მე-5 მუხლის ე), ვ), ზ), თ), ი) და კ) ქვეპუნქტებით განსაზღვრული საქმიანობების განხირციელებაში,
დ)	საყოველთაო ჯანმრთელობის დაცვის მართვის დეპარტამენტზე, რომელიც მონაწილეობს მე-5 მუხლის რ) ქვეპუნქტით განსაზღვრული საქმიანობის განხორციელებაში,
ე)	ჯანმრთელობის დაცვის პროგრამების დეპარტამენტზე, რომელიც მონაწილეობს მე-5 მუხლის ს) ქვეპუნქტით განსაზღვრული საქმიანობის განხორციელებაში,
ვ)	დასაქმების პროგრამების დეპარტამენტზე, რომელიც მონაწილეობს მე-5 მუხლის კ), ლ), მ), ნ), ო), პ), და ჟ) ქვეპუნქტებით განსაზღვრული საქმიანობების განხორციელებაში, 
ზ)	ინფორმაციული ტექნოლოგიების დეპარტამენტზე, რომელიც მონაწილეობს მე-5 მუხლით განსაზღვრული საქმიანობების განხორციელებაში, 
(იხილეთ დანართი ა)
2. ინფორმაციული უსაფრთხოების მართვის სისტემა ვრცელდება სააგენტოს ყველა ტერიტორიულ ერთეულზე, რომელიც ახორციელებს მე-5 მუხლში აღნიშნულ საქმიანობას (საქმიანობებს).
[bookmark: _Toc487638512]მუხლი 7. სააგენტოს სტრუქტურული და ტერიტორიული ერთეულების ადგილმდებარეობა, რომლებზეც ვრცელდება ინფორმაციული უსაფრთხოების მართვის სისტემა
სოციალური მომსახურების სააგენტოს იმ სტრუქტურული და ტერიტორიული ერთეულების მისამართვები, რომლებზეც ვრცელდება ინფორმაციული უსაფრთხოების მართვის სისტემა იხილეთ „დანართი ბ“-ში.
[bookmark: _Toc487638513]მუხლი 8. სააგენტოს აქტივები, რომლებზეც ვრცელდება ინორმაციული უსაფრთხოების მართვის სისტემა
ინფორმაციული უსაფრთხოების მართვის სისტემა ვრცელდება სააგენტოს ელექტრონულ მონაცემთა ბაზებზე, ქაღალდის დოკუმენტებზე, ქაღალდზე შენახულ ინფორმაციაზე, ადამიანურ რესურსებზე, რომლებიც აუცილებელია ამ ბრძამების მე-5 მუხლში აღნიშნული საქმიანობის შეუფერხებელი განხორციელებისათვის.
[bookmark: _Toc487638514]მუხლი 9. სააგენტოს მატერიალურ ტექნიკური აღჭურვილობა, რომელზეც ვრცელდება ინფორმაციული უსაფრთხოების მართვის სისტემა
ინფორმაციული უსაფრთხოების მართვის სისტემა ვრცელდება სოციალური მომსახურების სააგენტოს მფლობელობაში არსებულ იმ კომპიუტერულ ტექნიკასა და საოფისე ინვენტარზე, რომელიც გამოიყენება ინფორმაციული აქტივის შეგროვების, შენახვის, დამუშავების ან/და გადაცემისათვის. იმ შემთხვევაში თუ სააგენტოს ინფორმაციული აქტივ(ებ)ი გროვდება, ინახება, მუშავდება ან/და გადაიცემა არა სააგენტოს მფლობელობაში არსებული კომპიუტერული ტექნიკის ან/და საოფისე ინვენტარის მეშვეობით, უსაფრთხოების ზომების დაცვის ვალდებულება დაეკისრება იმ მხარეს, რომელიც ფლობს აღნიშნულ კომპიუტერულ ტექნიკას ან/და საოფისე ინვენტარს.
[bookmark: _Toc487638515]მუხლი 10. გამონაკლისები გავრცელების სფეროდან
1. რადგან სააგენტოს დირექტორის აპარატი (დეპარტამენტი), კონტროლის დეპარტამენტი, იურიდიული დეპარტამენტი, ეკონომიკურ დეპარტამენტი, ადმინისტრაციული დეპარტამენტი და ლოჯისტიკის დეპარტამენტი უშუალოდ არ არიან ჩრთულებები ამ ბრძანების მე-5 მუხლიში აღნიშნული აქტივობების განხორციელებაში და მხოლოდ ეხმარება მე-6 მუხლში აღნიშნულ სააგენტოს სტრუქტურულ და ტერიტორიულ ერთეულებს მე-5 მუხლში აღნიშნული აქტივობების განხორციელებაში, იუმსი არ ვრცელდება მათზე, - სააგენტოს დებულებით განსაზღვრულ მათ საქმიანობაზე და იმ მატერიალურ-ტექნიკურ აღჭურვილობაზე, რომელსაც ამ პუნქტში აღნიშნული სტრუქტურული ერთეულები იყენებენ. 
2. სოციალური მომსახურების სააგენტოს მე-10 მუხლის პირველ პუნქტში აღნიშნული სტრუქტურული ერთეულები, რომლებიც იუმს-ის გავრცელების სფეროს მიღმა იმყოფებიან მაგრამ, ხელი მიუწვდებათ იუმს-ის გავრცელების სფეროში შემავალ აქტივებზე, ვალდებულები არიან დაიცვან სააგენტოს მიერ დადგენილი შესაბამისი უსაფრთხოების ზომები.
[bookmark: _Toc487638516]მუხლი 11. გარდამავალი დებულებები
ამ დოკუმენტის ეფექტიანობისა და ადექვატურობის შეფასების დროს გათვალისწინებული უნდა იქნას შემდეგი კრიტერიუმები:
ა)	ინციდენტების რაოდენობა, რომელიც წარმოიშვა იუმს-ის გავრცელების სფეროში არსებული ხარვეზების გამო;
ბ)	მაკორექტირებელი ქმედებების რაოდენობა, რომელიც წარმოიშვა იუმს-ის გავრცელების სფეროში არაადექვატური განსაზღვრებების გამო;
გ)	თანამშრომლების მიერ დახარჯული დრო იუმს-ის გავრცელების სფეროში არსებული ხარვეზებით გამოწვეული სადაო საკითხების გარკვევაში.


4

image1.png




